
Fríggjadagur 30. september 2011  ·  Nr. 11310 Sosialurin

Í morgin, leygardagin  
klokkan 15 verður mót­
tøka í samband við, at 
nýggi dagstovnurin á 
Stórutrøð í Miðvági er 
tikin í nýtlsu.

Helena Dam á 
Neystabø, landsstýris­
maður við mentamál­
um, Albert Ellefsen, 
borgarstjóri í Vága 
kommunu, og Mirjam 
Kjølbro, stovnsleiðari, 
fara at halda røðu.

Á móttøkuni verður 
navnið á nýggja stovni­
num avdúkað, og heim­
asíða stovnsins verður 
latin upp.

Høvi verður hjá vitj­
andi at síggja nýggja 
stovnin, sum eisini 
hýsir tveimum skúl­
aflokkum í Miðvágs- 
Sandavágs skúla.

Teir fara at spæla fyri fullum 
húsi í Ítróttarhøllini á Hálsi 
leygarkvøldið. Rúni Djurhuus, 
fyrireikari, sigur, at dyrnar 
lata upp klokkan 23.30, men 
atgongumerkjasølan byrjar 
klokkan 22:30.

Fyriskiparinir settu fyrst 
500 atgongumerki til sølu 
fyri 295 krónur, og tá ið tey 
vóru útselt vórðu enn 200 
sett til sølu, og nú eru øll 
seld.

Enn ber tó til at ogna sær 
atgongumerki við at møta 
upp á hálsi leygarkvøldið. 

Fyriskiparinir siga at tað 
er eingin trupulleiki at fáa 
atgongumeri við dyrnar – og 
hettar kvøldið vilja teir hava 
fult hús.

Smokie er enskur 
rokkbólkur úr Bradford. 
Bólkurin, sum hevur verið 
virkin í 30 ár og hevur havt 
óteljandi hitt, er framvegis í 
stórformi.Smokie komu fram 
í sjeytiárunum, tá ið teirra 
løttu rocksangir gjørdust 
víðagitnir, men eisini árini 
síðani hevur bólkurin skrivað 
og spælt kendar sangir.

Smokie hava fleiri 
ferðir verið í Føroyum 
og framført. Seinasta 
framførsla í Føroyum var í 
2008 á Summarfestivalinum 
í Klaksvík.

– Tað byrjaði við 25 ára 
aldursmarki, men eftir 
fleiri áheitanir frá ungum 
fyrst í 20'unum, hava vit 
sett tað niður á 18 ár, sigur 
Rúni Djurhuus.

Smokie á Hálsi 
í Havn leygarkvøldið

155 teljarar setast í starv

Mót­
tøka í 
Miðvági

tónleikur So eru legendarisku 
Smokie aftur komnir til Føroy­
ar. Enski rokkbólkurin úr Brad­
ford, sum hevur verið virkin í 
síðani einaferð í sjeytiárunum 
og hevur havt óteljandi hitt

manntal Á manntalinum 11. november 2011 
- 11/11-11 - fara 155 teljarar at ganga hús 
úr húsi at savna inn svaraðu spurnabløðini

Hvørt hús í landinum fær 
fyrst í november eitt spurn­
ablað, sum teljararnir koma 
aftur eftir tríggjar tær 
seinastu vikurnar í novem­
ber.

Manntal søkir nú 155 telj­
arar at arbeiða 3-4 vikur í 
november. Teljararnir verða 
upplærdir um tagnarskyldu 
og um handfaring av spurn­
abløðunum í trúnaði. Upp­
læringin fevnir eisini um 
rættindi sambært manna­
rættindum og altjóða sátt­

málum.
Hvør teljari hevur 

ábyrgdina av umleið 130 
húskjum. Í alt vitja teljar­
arnir eini 19.000 húski. Um 
onkur ynskir vegleiðing at 
svara spurnablaðnum, eru 
teljararnir eisini upplærdir 
til tað.

Landið verður býtt upp 
í 17 teljidømi við eini dømis­
stovu í hvørjum dømi. Døm­
is- leiðarnir samskipa telj­
ingina í døminum og hava 
ábyrgdina av, at svaraðu 

spurnabløðini hvønn dag 
verða goymd trygt undir 
lási.

Hetta er fyrstu ferð síð­
ani 1977, at skipað verður 
fyri fólkateljing í Føroyum. 
Úrslitið verður ein neyv lýs­
ing í hagtølum av, hvussu 
tað er at liva í Føroyum í 
2011. Úrslitið kann brúk­
ast hjá politikarum, fyri­
siting, áhugafeløgum, 
granskarum, skúlum og 
annars øllum, sum hava 
áhuga í hagtølunum. Øll 

úrslit verða tøk hjá øllum 
samstundis. Ongar upplýs­
ingar um einstøk fólk ella 
húski verða latnar øðrum 

myndugleikum
Hagstova Føroya hevur 

evstu ábyrgd av manntali 
2011.

155 teljarar skulu til dyrnar hjá 19.000 húskjum 
eftir spurnabløðum til manntal 2011. 

Mynd: Kristfríð Tyril

Heðin Mortensen stillar ikki upp
Borgarstjórin í Havn, Heð­
in Mortensen, verður ikki á 
listanum hjá Javnaðarflokk­
inum til løgtingsvalið. Tað 
hevur hann gjørt Suður­
streymoyar Javnaðarfelag 
greitt eftir uppstillingar­
fundin mánakvøldið.

Heðin Mortensen sigur, 
at hetta í besta forstáilsi við 
floksleiðsluna.

– Við 2.200 persónligum 
atkvøðum í Tórshavnar 
kommunu til býráðsval 
havi eg fingið eina so av­
bera stóra álitisváttan sum 
borgarstjóri. Eg brenni fyri 
hesum álitinum og ætli mær 
at halda orð, tí stórar avbjóð­
ingar eru fyri framman í 
kommununi.

– Mítt stóra ynski er, at 

tey, sum hava stuðlað mær, 
skulu kenna seg trygg við, at 
eg verji borg og fremji tað í 
verki, sum eg havi lovað, og 
at eg fari at verða verandi í 
hesum starvi, sum borgara­
rnir í Tórshavnar kommuna 
hava valt meg til. Og eg eri 
slett ikki komin á mál, tí 
hópur av arbeiðum eru og 
verða sett í gongd í nærm­

astu framtíð, sigur Heðin 
Mortensen.

Burtur úr stóru rúgvuni 
av sangum, sum hava 
gjørt Smokie til eitt 
víðagitið navn, kunnu 
nevnast: 
Livin' Next Door To 
Alice,
Oh Carol,
Needles And Pins,
Mexican Girl,
Lay Back In The Arms 
Of Someone,
I'll Meet You At 
Midnight og
Boulevard Of Broken 
Dreams

Fakta

Heðin Mortensen 
hevur sitið í 

býráðnum í Havn 
síðani valið í 1972 

– og hann ætlar eftir 
øllum at døma at 

taka eitt tørn afturat

Í hesum døgum verður 
seinasta hondin løgd 
á nýggju fløguna hjá 
Páll Finnur Páll, sum 
væntast at koma á 
marknaðin í vetur. 

Páll Finnur Páll hava 
áður givið út tríggjar 
fløgur, umframt eina 
fløguboks við øllum 
trimum fløgunum og 
einari live-fløgu. 

Nú gongur provo­
kerandi bólkurin nýggj­
ar leiðir, og í næstum 
verða øðrvísi tónar at 
hoyra frá bólkinum. 

O d d a m e n n i n i r , 
Finnur Jensen og Páll 
Oddur Rubeksen hava 
áður sagt, at løgini 
hesaferð verða nakað 
øðrvísi enn tað, sum 
áður er komið frá bólk­
inum. 

Hesaferð verður 
ikki sungið um pedo­
filar, bøssar ella mis­
brúkt børn – nú fara 
vit at hoyra um kensl­
ur og hugleiðingar hjá 
skribentunum í bólk­
inum, nevniliga Finni 
Jensen og Páll Oddi 
Rubeksen. 

Nýggj 
fløga 
frá PFP


